
നക്ഷത്ര ചിഹ്നം ഇല്ലാത്ത ചോദ്യം നം. 5555 24-03-2025 - ൽ മറുപടിയ്ക്

പൊതുജനാരോഗ്യമേഖലയിലെ ഗുണനിലവാരം

ചോദ്യം ഉത്തരം

ശ്രീ. മഞ്ഞളാംകുഴി അലി
ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ) ആര്‍ദ്രം മിഷന്‍ ലക്ഷ്യം നിറവേറ്റുന്നില്ലെന്നും
പൊതുജനാരോഗ്യമേഖലയില്‍ ഗുണനിലവാരം
കുറവാണെന്നുമുള്ള തരത്തിലുള്ള സി.എ.ജി. റിപ്പോര്‍ട്ട്
ശ്രദ്ധയില്‍പ്പെട്ടിട്ടുണ്ടോ; എങ്കില്‍ ആരോഗ്യരംഗത്ത്

സംസ്ഥാനം അവകാശപ്പെടുന്ന നേട്ടങ്ങളെ
പിന്നോട്ടടിക്കുന്നതാണ് ഈ കണ്ടെത്തലുകള്‍ എന്ന്
കരുതുന്നുണ്ടോ; പ്രസ്തുത കണ്ടെത്തലുകള്‍ക്ക്

എന്തെല്ലാം പരിഹാര മാര്‍ഗ്ഗങ്ങളാണ് നടപ്പിലാക്കാന്‍
തീരുമാനിച്ചിട്ടുള്ളതെന്ന് വ്യക്തമാക്കുമോ;

(എ) സംസ്ഥാനത്ത് നടപ്പിലാക്കുന്ന നവകേരളം കർമ്മ
പദ്ധതിയിലൂടെ ആർദ്രം മിഷന്റെ ഭാഗമായി
പ്രാഥമികാരോഗ്യതലം മുതൽ ആരോഗ്യമേഖലയെ

ശാക്തീകരിക്കുന്നതിനുള്ള വിവിധ പദ്ധതികൾ
നടപ്പിലാക്കി വരുന്നു. കേരളത്തിലെ നിലവിലെ
മെച്ചപ്പെട്ട ആരോഗ്യ സൂചികകൾക്ക് കാരണം തന്നെ
സമഗ്ര പ്രാഥമിക ആരോഗ്യ പരിരക്ഷ (രോഗ
പ്രതിരോധം, ആരോഗ്യ വർദ്ധകം, ചികിത്സ,
പുനരധിവാസം, സാന്ത്വനം) ഉറപ്പു വരുത്തുന്ന മികച്ച
പ്രാഥമികാരോഗ്യ സംവിധാനമാണ്. പ്രാഥമികാരോഗ്യ
കേന്ദ്രങ്ങളെ കുടുംബാരോഗ്യ കേന്ദ്രങ്ങളാക്കി
പരിവർത്തനം ചെയ്യുകയും സർക്കാർ ആശുപത്രികള്‍

രോഗി സൗഹ്യദമാക്കുന്നതിനായി വിവിധ നിർമ്മാണ
പ്രവൃത്തികൾ നടപ്പിലാക്കി വരികയും ചെയ്യുന്നു. എല്ലാ
ജില്ലകളിലും ജില്ലാതല ആശുപത്രികളില്‍ നിന്ന് സൂപ്പർ
സ്പെഷ്യാലിറ്റി അടക്കമുള്ള സേവനങ്ങളും, താലൂക്ക്
ആസ്ഥാന- താലൂക്ക്തല ആശുപത്രികളില്‍നിന്ന്

വിവിധ സ്പെഷ്യാലിറ്റി അടക്കമുള്ള സേവനം
ലഭ്യമാക്കുകയും ചെയ്യുന്നു. .

ആർദ്രം സ്റ്റാൻഡേഡൈസേഷൻ പ്രകാരം ഓരോ
തലങ്ങളിലായി ആശുപത്രികളെ പരിവർത്തനം

ചെയ്യുകയും ടി സ്ഥാപനങ്ങളിലേക്ക് മാനവ
വിഭവശേഷി പ്രധാനം ചെയ്തു വരുന്നു. പരിവർത്തനം

ചെയ്യപ്പെട്ട ആരോഗ്യ സ്ഥാപനങ്ങളിൽ ആവശ്യമായ

ഡോക്ടർമാരുടെയും മറ്റു ജീവനക്കാരുടെയും തസ്തിക
ഘട്ടം ഘട്ടമായി സൃഷ്ടിച്ചുവരുന്നു.

പൊതുജനങ്ങൾക്കു വിദഗ്ദ്ധ സേവനം
ലഭ്യമാക്കുന്നതിനു വേണ്ടി ആരോഗ്യവകുപ്പിന്

കീഴിലുള്ള ആരോഗ്യ സ്ഥാപനങ്ങളില്‍ 2016 മുതല്‍
നാളിതുവരെ ആരോഗ്യ സേവന വകുപ്പിൽ 4325
തസ്തികകളും മെഡിക്കല്‍ കോളേജുകളില്‍ 4642
തസ്തികകളും സൃഷ്ടിച്ചിട്ടുണ്ട്. കൂടാതെ LSGD, NHM,

HMC, അഡ്ഹോക് മുഖേനയും ഡോക്ടര്‍മാരുടെയും
മറ്റു ജീവനക്കാരുടെയും ആവശ്യകത അനുസരിച്ച്
താൽകാലിക അടിസ്ഥാനത്തിൽ നിയമിച്ചു വരുന്നു.

(ബി) ഈ സര്‍ക്കാര്‍ അധികാരത്തില്‍ വന്നശേഷം
സംസ്ഥാനത്ത് പുതിയതായി എത്ര
ഡോക്ടര്‍മാരുടെയും മറ്റ് ആരോഗ്യ

പ്രവര്‍ത്തകരുടെയും തസ്തികകള്‍ സൃഷ്ടിച്ചിട്ടുണ്ട്;
തസ്തിക തിരിച്ചുള്ള വിവരം ലഭ്യമാക്കുമോ?

(ബി)
ഈ സര്‍ക്കാര്‍ അധികാരത്തില്‍ വന്നതിന് ശേഷം
ആരോഗ്യവകുപ്പ് , മെഡിക്കല്‍ വിദ്യാഭ്യാസ വകുപ്പ്
എന്നിവിടങ്ങളില്‍ സൃഷ്ടിച്ച തസ്തികകളുടെ വിശദാംശം
അനുബന്ധമായി ചേര്‍ക്കുന്നു.

സെക്ഷൻ ഓഫീസർ

